
Kev Cob Qhia Ces Kaum  
Kawm cov kev cob qhia tshiab kom koj 
cov kev txawj ua hauj lwm tshaj lij zoo 
dua qub!  

 

SFTA Cov Kev Cob Qhia 
  

WECA Cov Kev Cob Qhia 
  

The Registry Cov Kev Cob Qhia  

Nco Ntsoov: Tsis yoom khaws ib tus neeg uas koj zov 
nws tus me nyuam daim npav MyWIChildCare EBT 
card, tus as-khauj naj npawb, los yog tus PIN cia nrog 
koj  
 
Yog thaum paub tias koj los yog koj cov neeg ua hauj lwm tau lwm tus niam txiv daim 
npav EBT card, tau tus as-khauj naj npawb, tus PIN, los yog lwm yam uas zoo li no, tej 
zaum yuav them nyiaj tuaj rau koj tshaj lawm thiab/los yog koj yuav raug muab rho 
tawm ntawm qhov kev pab cuam mus tas lub neej.  
 

Tsis txhob lam pheej hmoo ua tej yam zoo li no.  
Tsis yoom nug kom tus neeg uas koj zov nws tus me nyuam muab nws 

cov npav EBT cards rau koj li!  

Koj puas xav tias koj paub ib tus twg uas tej zaum tau dag txhaum txoj cai hauv kev zov 
me nyuam? Yog yuav qhia qhov no, koj sau tau email mus rau ntawm 
dcfmbfraud@wisconsin.gov los yog nias qhov Report Fraud button nyob rau ntawm 
DCF lub website.  

Kev Dag Txhaum Cai Hauv Kev Zov Me Nyuam Yog Dab 

Tsi?  

Kev Dag Txhaum Cai Hauv Kev Zov Me Nyuam yog txhob txwm xa ntaub ntawv tsis 
muaj tseeb los yog khaws ntaub ntawv ceev tseg kom tau nyiaj uas tus neeg ntawd tsis 
muaj feem tau txais qhov nyiaj ntawd. Qhov no muaj xws li, tab sis kuj tsis yog tas rau:  

 Tsis qhia cov nyiaj tau los kom muaj tseeb  

 Cov me nyuam tsis tuaj rau hauv qhov chaw zov ntau tshaj 30 hnub  

 Muab MyWIChildCare cov npav coj mus muag thiab pauv kev pab los yog khoom 
noj khoom haus thiab ris tsho hnav  

 Qhia kev ua hauj lwm tsis muaj tseeb  

 Muab MyWIChildCare peev nyiaj pab xa rov qab rau cov uas coj me nyuam tuaj 
rau zov  

Yog koj xav tias tsam lam yog nws dag ua txhaum txoj cai, thov qhia paub uas yog siv 
tus email saum toj no los yog siv lub pob Report Fraud button. Koj tsis tas qhia koj lub 
npe los tau.  

http://supportingfamiliestogether.org/wp-content/uploads/Annual-Training-Calendar.pdf
http://wisconsinearlychildhood.org/training/
https://www.the-registry.org/myregistry/
https://dcf.wisconsin.gov/mywichildcare
mailto:dcfmbfraud@wisconsin.gov
https://dcf.wisconsin.gov/reportfraud


 

DCF Provider News - Lub Caij Nplooj Ntoos Zeeg 2017  2 

Cov Xov Tawm Tshiab Tseem Ceeb Hais Txog Wisconsin Shares  

Cov kws zov me nyuam muaj ntawv tso cai uas koom rau hauv 
qhov kev pab cuam Wisconsin Shares Program yuav tsum xa 
lawv cov nqi kom them txhua lis piam (weekly prices) uas ntej 
yuav ua tau ib daim ntawv tso cai rau lawv qhov chaw zov me 
nyuam. Qhov no yog ua kom ntseeg tau tias cov niam cov txiv 
tsis tau txais cov nyiaj pab them nqi zov me nyuam ntau tshaj 
lawv tus kws zov me nyuam tus nqi.  
 
Wisconsin Shares, thiab txoj kev siv tshuab (automated 
systems) los xam txog qhov nyiaj uas muab pab rau tsev neeg, 
siv tus nqi them txhua lis piam (weekly rate) uas yog muab 
raws li ib qho kev soj ntsuam txhua xyoo (annual rate survey) 
thiab kom muab tus kws zov me nyuam tus nqi them txhua lis 
piam los sib piv rau ntawm qhov kev xam muab cov nyiaj pab 
(benefit calculation). Qhov kev pab cuam tsuas muab tau ib tus 
nqi puv tsij hawm txhua lis piam thiab ib tus nqi sij hawm ib 
nrab txhua lis piam tauj ib pab pawg hnub nyoog uas tuaj rau 
zov xwb. Qhov no yog muab siv rau thaum xyoo 2004, thaum 
cov chaw khiav hauj lwm hauv zos tsis txiav txim txog cov nqi 
them nyiaj xws li them txhua hnub, them txhua hlis, thiab them 
txhua xuaj moos mus ntxiv lawm. 
 
Tam sim no peb muab cov ntawv tso cai los xam seb yuav raug 
nyiaj pes tsawg ces muab tso rau hauv niam txiv daim npav 
MyWIChildCare Electronic Benefit Card (EBT) ua ntej lub sij 
hawm (kheev yog muab puv nkaus ib lub hlis); yog vim li no, 
cov nqi uas muab xa mus no yuav tsum muab siv tau rau ib lub 
hlis txwm nkaus. Piv txwv, tsab cai hais kom lub chaw ua hauj 
lwm cov neeg ua hauj lwm yuav tsum ntaus tus nqi uas qhia 
tuaj pib txij thawj hnub ntawm lub hlis tom ntej yog hais tais twb 
muaj cov nqi nyob hau qhov kev them nyiaj rau cov ntawv tso 
cai tam sim no lawm. 
 
Cov kws zov me nyuam yuav tsa tau lawv tus nqi uas qhov kev 
pab cuam siv rau qhov no. Qhov kev pab cuam yuav siv tus 
kws zov me nyuam tus nqi ib nrab sij hawm thaum uas cov xuaj 
moos tau pom zoo nyob qis tshaj 20 xuaj moos tauj lis piam.  
 
Cov niam cov txiv yuav xaiv tau ib tus kws zov me nyuam twg 
uas muaj ntaub ntawv kom ua raws txoj cai; tab sis li cas los, 
tus niam txiv ntawd yuav tau them tus kws zov me nyuam 
thaum Wisconsin Shares qhov nyiaj pab them tsis tas tus kws 
zov me nyuam tus nqi, thiab lwm cov nqi uas tus kws zov me 
nyuam muab tsub rau tus niam txiv them.  Wisconsin Shares hu 
qhov nyiaj no tias yog Niam Txiv Feem Xyuam (Parent Share). 
 
Raws li yog tus kws zov me nyuam, yog hais tias koj muab tus 
nqi txo (discount) rau ib tus niam txiv uas tau nyiaj pab los 
ntawm Wisconsin Shares los ntawm tus nqi uas koj tau muab 
qhia mus rau lub chaw ua hauj lwm, thov hais rau tus niam txiv 
kom lawv qhia tus nqi uas koj yuav muab tsub rau lawv them 
mus rau lub chaw ua hauj lwm tam sid. Qhov no yuav zam kom 
tsis muaj qhov them nyiaj tshaj. Yog koj muab ib qho txo tus nqi 
rau ntawm niam txiv feem xyuam (parent share) rau cov niam 
cov txiv uas tau nyiaj pab los ntawm Wisconsin Shares, ces 
qhov no tsis tas qhia. 

Nyob rau lub caij nplooj ntoos zeeg yuav los no, cov 
kws zov me nyuam yuav muaj cuab kav qhia tau lawv tus nqi 
mus rau lub chaw ua hauj lwm hauv zos siv qhov Child Care 
Provider Portal.  

Qhia Txog Wisconsin Shares Tsab Cai Hais Txog Tus Kws  

Zov Me Nyuam Cov Nqi 

Provider Portal Ntu 2 

Cov Kev Ua Kom Zoo Dua Qub  

Ntu 2 ntawm qhov Child Care Provider Portal tau 
teem lub sij hawm yuav muab tshaj tawm rau thaum lub caij 
nplooj ntoos zeeg 2017. Ntu 2 no muaj tau yam zoo dua qub 
uas yuav ua rau koj xa tau koj cov ntaub ntawv mus, xws li qhia 
koj tus nqi zov me nyuam; mus saib qee yam ntaub ntawv hais 
txog ntawv tso cai thiab ntawv pov thawj; los yog txiav tu tsis 
muab ntawv tso cai zov ib tus me nyuam uas tsis tuaj rau zov 
ntxiv lawm los yog yeej tsis tuaj rau zov li. Koj tseem qhia tau 
cov hnub (los yog cov lis piam) uas yuav muab koj qhov kev 
zov me nyuam kaw xwv kom cov niam cov txiv thiaj thov tau 
ntawv tso cai zov me nyuam mus rau lwm tus thaum lub sij 
hawm kaw koj qhov chaw.  
 
Cov kev ua kom zoo dua qub no txhawb txoj kev sib cev lus 
mus los ntawm cov kws zov me nyuam thiab lub chaw ua hauj 
lwm muab ntawv tso cai. Yog xav paub ntxiv txog qhov Provider 
Portal, mus saib https://dcf.wisconsin.gov/wishares/providers 
thiab xaiv qhov Child Care Provider Portal kom txuas tau mus 
rau daim video.  

Saib MyWIChildCare Provider Portal ntawm lub xov tooj ntawm tes  

https://dcf.wisconsin.gov/wishares/providers

Qhov Tseem Ceeb ntawm Kev Khaws 
Cov Ntaub Ntawv Sau Npe Kom Yog 

Thaum muaj qhov MyWIChildCare lawm, peb tau muab qhov xa 
cov foos Attendance Reporting Forms (ARFs) tshem tawm kom 
tsis muaj lawm. Tab sis li cas los, ntawv pov thawj, ntawv tso cai, 
thiab Wisconsin Shares tsab cai tseem hais kom cov kws zov 
me nyuam teev cov ntaub ntawv sau npe txhua hnub (uas yog 
hu ua cov ntawv sau npe thaum tuaj txog thiab tawm mus los 
yog SISOs) kom yog. 
 

Cov ntaub ntawv teev npe yuav tsum muab sau kom yog kiag li 
ntawm feeb (minute) uas tus me nyuam tuaj txog thiab tawm 
mus. Cov sij hawm sau tseg no yuav tsum tsis txhob lam yog 
khwv yees tias thaum twg yog thaum tuaj txog los yog tawm 
mus. Yuav tsum muab txhua txhia tus me nyuam uas tuaj rau 
ntawm qhov chaw sau npe rau ntawm daim ntawv teev npe zov 
(Attendance Record), tshwj tias ntshe ib Tus kws Paub Txog 
Ntawv Tso Cai los yog Ntawv Pov Thawj ho hais kom ua lwm 
yam no xwb. 
  
Yog koj muaj lus nug ntxiv hais txog qhov yuav ua li cas khaws 
cov ntawv teev npe txhua hnub kom yog, thov hu rau koj tus Kws 
Muab Ntawv Tso Cai los yog Tus Kws Muab Ntawv Pov Thawj.  

Cov Chaw Muaj Kev Pab rau Cov Tsev Neeg 

Tsis Muaj Tsev Nyob  

Hauv lub 6 Hlis (June), tau muab ib qho txuas (link) tshiab mus 
saib tau cov Chaws Muaj Kev Pab Cov Neeg Tsis Muaj Tsev 
Nyob (Homelessness Resources) ntxiv rau ntawm qhov hais 
txog YoungStar Niam Txiv (YoungStar Parent section) ntawm 
DCF lub website! Muaj ib lub pob (gray navigation button) nyob 
rau sab laug ntawm YoungStar Parent web page yuav txuas cov 
tsev neeg mus nrhiav tau cov chaw muaj kev pab rau cov tsis 
muaj tsev nyob. http://dcf.wisconsin.gov/youngstar/providers/
homelessness. Cov kws zov me nyuam yuav siv tau qhov no los 
pab txhawb cov tsev neeg kom lawv paub txog cov chaw muaj 
kev pab hauv lawv lub zej zos.  

 
Yog koj paub muaj lwm qhov chaw ntxiv, los yog xav qhia rau 
DCF hais txog kev pab cov tsev neeg uas tsis muaj tsev nyob, 
thov hu rau peb ntawm tus xov tooj 800-362-7253 los yog sau 
email rau ntawm YSHomelessness@wisconsin.gov.  

Cov Hoob Kawm Tau Ntawv Pov 
Thawj Sai  

 Cov hoob kawm kom tau ntawv pov thawj sai 

muaj rau cov hnub Saturdays hauv Milwaukee.  

9/23/17 - 10/21/17— ECE: Behavior and Emotional 

Challenges (Teeb Meem Kev Coj Tus Cwj Pwm thiab 

Nyuaj Siab Mob Hlwb)  

 1/13/18 - 2/17/18—ECE: Children with Differing Abilities 

(Cov Me Nyuam Uas Muaj Rab Peev Xwm Sib Txawv)  

 

Mus saib https://dcf.wisconsin.gov/meca/training kom paub 

ntxiv. Zoo siab txais tos txhua tus kws zov me nyuam hauv 

Wisconsin.  

 
Yog xav paub ntxiv, hu rau Ann Farah ntawm qhov kev pab 

cuam Special Needs Support Program ntawm tus xov tooj 

414-289-6977.  

 

Yog xav paub txog T.E.A.C.H. cov nyiaj pab kawm ntawv 

(scholarship), hu rau 1-800-783-9322.  

 

MECA Ces Kaum  

Cov Neeg Ua Hauj Lwm Tshiab Rau Cov 

Niam Cov Txiv  

Peb tau tsim muaj ob tus neeg ua hauj lwm tshiab nyob rau 
ntawm MECA kom cov niam cov txiv thiab cov kws zov me 
nyuam muaj neeg ua hauj lwm pab lawv thaum lawv muaj 
lus nug, xav tau ntaub ntawv thiab/los yog xav tau kev pab. 
Thov nrog peb zoo siab txais tos Erica Carson thiab 
Michelle Daavettila hauv lawv txoj hauj lwm tshiab ua MECA 
ob Tus Neeg Ua Hauj Lwm Rau Cov Niam Cov Txiv. Peb 
tau muab Erica thiab Michelle los ua hauj lwm rau ntawm 
Ops & Training Team, thiab Rebecca Jacobi yog tus saib 
xyuas nkawv.  

Erica Carson thiab Michelle Daavettila  
Ob Tus Ua Hauj Lwm Tshiab Pab Rau Cov Niam Cov Txiv  

Yog koj muaj lus nug txog MyWIChildCare, Milwaukee Early 
Care Administration (MECA) yuav pab tau koj. Thov hu rau 

MECA ib tus neeg sawv cev ntawm tus xov tooj  
414-289-6842.  

http://dcf.wisconsin.gov/youngstar/providers/homelessness
http://dcf.wisconsin.gov/youngstar/providers/homelessness
mailto:YSHomelessness@wisconsin.gov
https://dcf.wisconsin.gov/meca/training
http://wisconsinearlychildhood.org/programs/teach/

Yog thaum qhov kev zov me nyuam muaj pauv tus tswv, pauv 
qhov chaw, los yog pauv hom kev zov me nyuam, cov niam cov 
txiv thiab cov kws zov me nyuam yuav tsum tau ua yam puav 
kom ntseeg tau tias Wisconsin Shares Cov Ntawv Tso Cai muaj 
mus ntxiv.  
 

Cov Lus Tseem Ceeb Muab Rau Cov Niam Cov 

Txiv  

Sai tom qab uas tus kws zov me nyuam qhia rau tsev neeg 
paub txog qhov pauv ntawd, cov tsev neeg yuav tsum hu rau tus 
neeg ua hauj lwm rau lawv kom paub seb yuav muab cov ntawv 
tso cai mus ntxiv li cas thiaj yog qhov zoo dua. Qhov sib tham 
txog qhov kev pauv li no yuav tsum tshwm sim ua ntej lub hlis 
los xaus xwv kom cov nyiaj uas muab tso rau hauv daim npav 
EBT thiaj li haum rau lub hlis 
tom ntej. Cov tsev neeg 
yuav tsum paub hnub uas 
cov ntawv tso cai muab 
rau tus kws zov me nyuam 
tam sim no yuav los xaus 
thiab hnub uas yuav tsum 
pib daim ntawv tso cai rau 
tus kws zov me nyuam 
tshiab thaum lawv hu rau 
lub chaw ua hauj lwm.  
 

Cov Lus Tseem Ceeb 

rau Cov Kws Zov Me 

Nyuam  

YoungStar Tsab Cai: Thawj 
kauj ruam uas yuav ua kom 
tiav qhov kev pauv qhov kev 
zov me nyuam los yog pauv 
qhov chaw yog qhov hais 
qhia rau tus muab ntawv tso cai/tus muab ntawv pov thawj thiab 
YoungStar qhov chaw ua hauj lwm hauv zos. Txhua lub chaw 
ua hauj lwm nyias yuav muaj nyias ib tus txheej txheem lis ntaub 
ntawv, yog li nco ntsoov hu rau txhua txhia lub chaw ua hauj 
lwm. Yog koj tus naj npawb zov me nyuam twb pauv lawm, ces 
hu rau YoungStar qhov chaw ua hauj lwm thiab lub chaw ua 
hauj lwm uas muab nyiaj pab them nqi zov me nyuam kom lawv 
paub txog qhov kev pauv. Yog koj tus naj npawb zov me nyuam 
tau pauv los yog yuav pauv sai tom ntej no: Nws yog ib qho 
tseem ceeb uas koj yuav tau qhia rau cov tsev neeg kom sai 
li sai tau tom qab koj tau koj tus naj npawb zov me nyuam 
tshiab. Cov tsev neeg yuav tsum paub seb thaum twg yog 
thaum koj tus naj npawb zov me nyuam tas thiab koj tus naj 
npawb zov me nyuam tshiab pib kom tsis txhob muaj qhov 
tu ncua nyob hauv cov ntawv tso cai.  
 
Kev Muab Ntawv Tso Cai / Ntawv Pov Thawj: Hu rau koj tus 
kws muab ntawv tso cai los yog lub chaw ua hauj lwm muab 
ntawv pov thawj. Wisconsin cov cai hais tias ib tus neeg uas tau 
daim ntawv tso cai yuav tsum txhob hloov ib qho twg yam tsis 
tau ntawv pom zoo ua ntej los ntawm lub department, thiab yuav 
tsum tsis txhob muab qhov chaw zov me nyuam rhais mus rau 
ib qhov chaw tshiab los yog pauv tus tswv tshiab yam tsis tau 
qhia rau lub department tsawg kawg 30 hnub ua ntej qhov kev 
pauv. Thaum ib qho chaw zov me nyuam rhais chaw los yog 
pauv tus tswv tshiab, nws yuav tsum tau ua ib daim ntawv thov 

Yuav Ua Li Cas Thiaj Tau Wisconsin Shares Cov Ntawv Tso Cai Mus Ntxiv Thaum Lub 

Sij Hawm Qhov Kev Pab Zov Me Nyuam Hloov Mus Rau Qhov Tshiab  

tshiab thiab tau ib daim ntawv tso cai tshiab. Yog koj xav pauv 
hom kev zov me nyuam uas tam sim no koj zov ces koj yuav 
tsum thov ib daim ntawv tso cai tshiab. Cov tswv tshiab yuav 
tsum muaj lub npe kom yog thiab ua kom tiav qhov dov ntiv tes 
txheeb xyuas txog keeb kwm yav dhau los.  
 
Wisconsin Shares: Ua ntej muaj feem tau txais Wisconsin 
Shares, tus kws zov me nyuam yuav tsum xa nws daim ntawv 
cog lus nrog YoungStar mus rau Youngstar qhov chaw ua hauj 
lwm hauv zos. Ces tus kws zov me nyuam yuav tsum hu rau 
qhov chaw ua hauj lwm kom paub tseeb tias lawv tau tus naj 
npawb them se (Tax Identification Information) thiab cov nqi 
them puv sij hawm thiab ib nrab sij hawm yog tas tib sis lawm. 
Yog tus tswv ntawm qhov chaw zov me nyuam pauv, tus tswv 
tshiab yuav tsum hu rau Fidelity Information Services (FIS) kom 

paub tseeb tias lawv tau 
daim ntawv cog lus ua 
ntej lawv muaj feem tau 
txais Wisconsin Shares 
cov nyiaj them tuaj ntawm 
cov niam cov txiv.  

Saib Ntsoov Daim Ntawv Soj 

Ntsuam Txog Kev Zov Me Nyuam!  

Saib koj lub tub xa ntawv (mailbox) seb puas pom 

2017 Daim Ntawv Soj Ntsuam Tshiab Txog Tus 

Nqi Them Zov Me Nyuam uas yog xa tuaj ntawm 

UW Survey Center. 

 

Daim ntawv soj ntsuam no, uas yuav muab xa rau 

txhua tus kws zov me nyuam muaj ntawv tso cai, 

yuav pab DCF to taub tus nqi them zov me 

nyuam hauv Wisconsin zoo dua qub.  

https://dcf.wisconsin.gov/youngstar/providers/policy
https://dcf.wisconsin.gov/cclicensing
https://dcf.wisconsin.gov/cccertification
https://dcf.wisconsin.gov/wishares/providers
https://dcf.wisconsin.gov/youngstar/program/localoffice
https://dcf.wisconsin.gov/youngstar/program/localoffice
https://dcf.wisconsin.gov/files/wishares/pdf/providercontacts.pdf
https://www.ebtedge.com/gov/portal/PortalHome.do

Yuav Ua Kom Tiav Pob Ntawv Qhia (Toolkits) Nqes Tes Ua Thaum Ntxov & Kev Noj Tej 
Khoom Zoo Rau Lub Cev  

Ua tsaug ntau rau peev nyiaj pab tuaj ntawm Association of 
State Public Health Nutritionists (ASPHN), Wisconsin 
Collaborative Improvement & Innovation Network (COIIN) tab 
tom ua kom tiav Pob Ntawv Qhia (Toolkits) Nqes Tes Ua Thaum 
Ntxov & Kev Noj Tej Khoom Zoo Rau Lub Cev (Active Early and 
Healthy Bites toolkits) kom tau muab siv rau hauv cov chaw zov 
me nyuam thiab tom tsev. Cov pob ntawv qhia (toolkits) no muaj 
ntau yam ntaub ntawv, chaw muaj kev pab, thiab cov lus qhia los 
mus txhawb rau txoj kev muab lub cev qoj ua hauj lwm thiab kev 
noj haus koom zoo rau lub cev thaum ntxov, xws li tej cuab yeej 
siv ua noj ua haus uas me nyuam siv tau thiab cov ntawv qhia 
txog kev ua noj, los yog Frisbees thiab yoga cards. 
 
Connie Dunlap uas yog COIIN ib tus tswv cuab 
thiab yog tus Supporting Families Together 
Association Family Engagement Specialist hais 
tias “Lub hom phiaj qhov kawg yog ua kom muaj 
qhov muab lub cev qoj ua hauj lwm thiab noj tej 
yam zoo rau lub cev kom ntau dua qub nyob hauv 
cov chaw zov me nyuam.” Thiab nws tseem yog 
muab cov kev coj ua no nthuav dav mus ua rau 
hauv tsev ntawm cov tsev neeg thiab.” 
 
Thawj cov pob ntawv qhia (toolkits) no yog Family 
Connections of Southwest Wisconsin uas tus pab 
tsim muaj hauv xyoo 2016. Peb tau muab cov pob 
ntawv qhia (toolkits) no qhia rau ntau tus kws zov 
me nyuam, uas tau muab tswv yim pab seb yuav muab dab tsi 
tso rau hauv raws li lawv tau ua hauj lwm nrog cov me nyuam 
thiab cov tsev neeg. Cov pob ntawv qhia (toolkits) no tau muab 
kho dua tshiab thiab ua kom zoo siv mus raws li cov tswv yim 
ntawd. Tam sim no COIIN tab tom muab hloov ua kom tiav zaum 
kawg thiab npaj yuav ua kom tiav 50 ntawm txhua hom pob 
ntawv qhia (toolkit) thiab muaj rau sawv daws siv thaum xyoo 
2017 yuav los xaus. Peb yuav muab cov pob ntawv qhia 
(toolkits) no cia rau hauv Child Care Resource & Referral 
(CCR&R) cov chaw ua hauj lwm thiab Family Resource Centers 
(FRCs) nyob thoob plaws lub xeev. Ces cov kws zov me nyuam 
thiab cov tsev neeg yuav mus nqa tau los siv. Cov pob ntawv 
qhia (toolkits) no muaj cov ntaub ntawv hais txog cov kws zov 
me nyuam kom lawv nqua hu kom tsev neeg muab kev koom tes 
rau tej yam hais txog kev noj haus thiab kev muaj lub cev qoj ua 
hauj lwm. Peb yuav muab cov ntaub ntawv uas muaj nyob hauv 
Pob Ntawv Qhia (Toolkits) Nqes Tes Ua Thaum Ntxov & Kev Noj 
Tej Khoom Zoo Rau Lub Cev (Active Early and the Healthy Bites 
toolkits) tso rau hauv Department of Children and Families lub 
website kom cov kws zov me nyuam muab tau los tsim lawv tus 
kheej cov pob ntawv qhia (kits) yog lawv xav ua. 
 
Connie hais tias “Cov kws zov me nyuam uas tuaj nqa cov pob 
ntawv qhia (toolkits) mus siv yuav tau ua ib qho kev ntsuam 
xyuas ua ntej thiab tom qab (pre and post evaluation) hais txog 
kev ua noj thiab muab lub cev qoj ua hauj lwm hauv lawv qhov 
chaw zov me nyuam. Qhov no, nrog rau qhov xyuas seb muaj 
neeg tuaj nqa cov pob ntawv qhia no mus siv heev npaum cas 
ntawd, yuav ua rau peb ntsuas tau seb nws muaj txiaj ntsim 
npaum cas rau cov me nyuam thiab lawv niam lawv txiv.” 
 
Pob ntawv qhia (kits) txhawb cov kev pauv rau YoungStar Qhov 
Kev Ntsuam Xyuas Cov Qauv Ntsuas (Evaluation Criteria) rau 
cov kev zov me nyuam xyoo no, mus rau kev noj qab haus huv 
thiab kev noj qab nyob zoo cov kev coj ua (cov ntsuas pom D.1.1 
thiab D.1.2). Cov kev pauv hais tias: (1) ntawm kev siv qhov 
koom rau hauv qhov kev pab cuam khoom noj Child and Adult 
Care Food Program (CACFP) thiab xyuas cov ntawv ua pluas 
noj los mus ntsuas cov cai thiab cov kev coj ua hais txog kev noj 

haus thiab/los yog kev muab lub cev qoj ua hauj lwm ntawd, tam 
sim no cov kev zov me nyuam yuav tsum tau siv ib tus txheej 
txheem txheeb xyuas tus kheej (self- assessment) nyob hauv 
txoj kev noj haus thiab/los yog kev muab lub cev qoj ua hauj 
lwm, thiab (2) tau muab qhov ntsuas pom (indicator) txog qhov 
muab lub cev ua kom loj hlob nthuav dav thiab muab lub cev qoj 
ua hauj lwm hloov kho kom siv sij hawm ntau dua rau ntawm 
qhov muab lub cev qoj ua hauj lwm. Cov pob ntawv qhia 
(toolkits) Healthy Bites and Active Early muab cov kev pab, cov 
dej num ua ub no, thiab ntaub ntawv, los mus txhawb cov kws 
zov me nyuam kom ua tau raws li Daim Phiaj Xwm Txhim Kho 
Kom Zoo Dua Qub (Quality Improvement Plan) cov hom phiaj 
uas lawv tau teeb tseg. 

 
Yog muab los xam rau lub sij hawm sai los no 
xwb ces, muaj ib txhia CCR&Rs twb nrhiav tau 
ib cov hauv kev tshiab los mus siv cov pob 
ntawv qhia (toolkits) no lawm. CCR&Rs hauv 
Eau Claire (Child Care Partnership Resource & 
Referral Center) thiab Hayward (Northwest 
Connection Family Resources) tau nyiaj tuaj 
ntawm American Heart Association/ANCHOR 
Grant los mus muab qhov kev cob qhia hais txog 
Ua Thaum Ntxov (Active Early), thiab muab kev 
txhawb siv pob ntawv qhia Active Early toolkit 
rau tus kws zov me nyuam twg uas twb tau mus 
kawm qhov kev cob qhia Active Early training 

lawm. Cov piv txwv xws li qhov *highlighted story uas tau los 
ntawm qhov mus muab tswv yim ntawm chaw no, ua rau pom 
tias cov pob ntawv qhia (toolkits) tsis yog ua rau muaj kev paub 
thiab siv kev muab lub cev qoj ua hauj lwm thiab muab kev noj 
haus zoo dua qub xwb, nws tseem ua rau cov kev zov me 
nyuam txhua yam ua tau hauj lwm zoo dua qub.  

“Ib qhov kev zov me nyuam tau xaiv ua ib qho YoungStar 

ntaus nqi (rating) siv tshuab ua (automated) tau ntau xyoo. 

Thaum xub thawj tus Kws Pab Tswv Yim (Technical 

Consultant, TC) tau tso cai rau qhov kev zov me nyuam siv 

Pob Ntawv Qhia Active Early Toolkit los mus txhawb qhov 

muab lub cev qoj ua hauj lwm nyob hauv lawv qhov kev zov 

me nyuam. Tus TC tau siv sij hawm yuav luag ob xuaj moos 

saib thoob pob ntawv qhia (kit) thiab qhia ib cov tswv yim 

hais txog qhov yuav siv cov ntaub ntawv no li cas hauv lawv 

cov dej num txhua hnub. Tom qab lub rooj sib tham, tus TC 

tau txais ib tsab email ua nws tsaug txog qhov nws tuaj saib 

uas tau tsim muaj tswv yim tshiab rau cov neeg ua hauj lwm 

thiab cov me nyuam. Tus TC tau hais rau qhov kev zov me 

nyuam paub txog qhov muab kev pab los ntawm YoungStar 

yuav ua rau muaj tswv yim thiab kev txhawb ntau dua los 

rau hauv qhov kev zov me nyuam.  Vim qhov no, tam sim no 

qhov kev zov me nyuam no tau rau siab ntso koom rau hauv 

YoungStar.”  

- Northwest Connection Family Resources 

http://www.familyconnectionsswwi.org/
http://www.familyconnectionsswwi.org/
https://dcf.wisconsin.gov/files/youngstar/pdf/changes-to-youngstar-for-2017.pdf
https://dcf.wisconsin.gov/files/youngstar/pdf/changes-to-youngstar-for-2017.pdf

Xov Tawm Tshiab Hais Txog CCDBG – Nws Yuav Cuam Tshuam Li Cas Rau Tsab Cai 

Tom qab tau pom zoo siv Wisconsin peev nyiaj rau xyoo 2017-
2019 lawm, yuav muaj cov kev pauv nram qab no nyob hauv 
tsab cai tswj kev zov me nyuam kom ua tau raws li tsoom fwv 
tsab cai Child Care and Development Block Grant (CCDBG) Act 
ntawm xyoo 2014.  
 

Cov Kev Txheeb Xyuas Txog Keeb Kwm Yav 

Dhau Los  

 Nrhiav kom paub cov kev txwv ntxiv uas ua rau ib tus neeg 
tsis muaj feem tau ua hauj lwm rau ib tus kws zov me 
nyuam.  

 Hloov lub luag hauj lwm ua cov kev txheeb xyuas txog keeb 
kwm yav dhau los thiab muab kev txiav txim txog qhov ua 
tau hauj lwm ntawm cov kev zov me nyuam, ntawm cov 
counties thiab tribal cov muab ntawv pov thawj mus rau 
DCF.  

 
DCF caregiver background unit (CBU) yog qhov chaw tuav lub 
luag hauj lwm ua thiab pom zoo rau cov kev txheeb xyuas keeb 
kwm yav dhau los rau tas nrho cov kws zov me nyuam ua ntawv 
thov thiab muaj ntawv tso cai thiab ntawv pov thawj, cov neeg 
uas tsis yog nyob hauv qhov chaw zov me nyuam (non-client 
residents), thiab cov ua hauj lwm hauv qhov chaw zov me 
nyuam; ntxiv rau ntawm cov kev zov me nyuam uas raug zam 
tsis tas muaj ntawv tso cai (license-exempt) los yog muaj ntawv 
cog lus nrog pawg tswj hwm ntawm tsev kawm ntawv (public 
school board) uas tau Wisconsin Shares cov nyiaj los yog xav 
tau  cov nyiaj them nqi zov me nyuam.  Lub Bureau of Early 
Care Regulation (BECR) tseem tab tom nrhiav neeg los ua hauj 
lwm ntxiv rau hauv CBU, ua kom muaj kev siv tshuab los ua 
kom tau zoo dua qub (automation enhancements), tsim cov cai 
thiab cov txheej txheem uas yuav tsum muaj kom ua tau raws li 
cov cai tshiab ntawm kev txheeb xyuas keeb kwm yav dhau los. 
Cov kws zov me nyuam yuav tau saib zoo cov ntawv (memos 
and announcements) uas yuav xa tuaj rau lawv hais txog qhov 
no. Nyob rau lub sij hawm no, cov kws zov me nyuam yuav ua 
tau qhov kev txheeb xyuas txog keeb kwm yav dhau los raws li 
tsab cai s. 48.685 mus ntxiv.  
 

Cov Kev Cob Qhia Uas Yuav Tsum Tau Kawm  

 Ntxiv qhov kev cob qhia (pre-service training) rau cov kws 
zov me nyuam uas muaj ntawv tso cai raws li DCF 202.  

 Txwv qhov muab ntawv tso cai siv mu sib ntus (provisional 
certification) (theem 2) mus rau ib lub caij muab kev cob 
qhia pom zoo los ntawm DCF.  

 
CCDBG thiab peev nyiaj (biennial budget) hais kom cov neeg ua 
hauj lwm zov me nyuam yuav tsum tau kawm qhov kev cob qhia 
hais txog cov hauj lwm saib xyuas me nyuam kev noj qab haus 
huv thiab kev kaj huv, xws li kev tu ib qho raug mob (first aid) 
thiab cardiopulmonary resuscitation (CPR). Qhov kom kawm 
qhov kev cob qhia (pre-service training) yuav pub muaj ib “lub 
caij cob qhia” (orientation period) pom zoo los ntawm lub 
department. Cov neeg ua ntawv thov ntawv tso cai uas tsis tau 
kawm qhov kev cob qhia no yuav tau txais ib daim ntawv tso cai 
(theem 2) siv mus ib ntus (provisional certification) tsis pub dhau 
rau (6) lub hlis. Txhua tus neeg ua hauj lwm/muab kev pab tu 
lwm tus hauv cov chaw zov me nyuam muaj ntawv tso cai yuav 
tsum tau kawm qhov kev cob qhia (pre-service training) tsis pub 
dhau rau (6) lub hlis tom qab pib ua txoj hauj lwm los yog pib ua 
txoj hauj lwm pab dawb tsis yuav nyiaj.  

Lub Bureau of Early Care 
Regulation yuav nqes tes siv 
qhov yuav tsum tau kawm 
qhov kev cob qhia tshiab no 
thaum lub 9 Hlis 
(September) 2018, thiab 
yuav ua ntawv kom meej 
ntxiv txog qhov no tuaj mus 
rau cov kws zov me nyuam 
muaj ntawv tso cai thiab 
yuav qhia seb yuav tsum ua 
kom tiav qhov kev kawm no 
thaum twg. Nyob rau lub sij 
hawm no, cov cai uas siv 
tam sim no kom muaj kev 
kawm raws li hais hauv DCF 
202 yuav nyob nws li qub.  
 
 

Cov Kev Zov Me 

Nyuam Uas Raug Zam 

Tsis Tas Muaj Ntawv 

Tso Cai  

 Muab lub luag hauj lwm saiv xyuas/tsom kwm tau qab los 
ntawm DCF rau cov kev zov me nyuam uas raug zam tsis 
tas muaj ntawv tso cai uas tau txais los yog muaj feem tau 
txais Wisconsin Shares. 

 
Wisconsin cov kev zov me nyuam uas raug zam tsis tas muaj 
ntawv tso cai yog cov uas qheb khiav hauj lwm los ntawm, los 
yog muaj ntawv cog lus, cov tsev kawm ntawv (public school 
districts). Raws li tsab cai Wis. Stat. § 120.13(14), ib qho kev zov 
me nyuam uas tsim tsa thiab ua hauj lwm los ntawm pawg tswj 
hwm kev kawm ntawv (school board) yuav tsum ua kom tau 
raws li cov qauv kev cai (standards) uas tswj txoj kev khiav hauj 
lwm ntawm cov chaw zov me nyuam muaj ntawv tso cai hauv 
Wisconsin, raws li hais rau hauv tsab cai Wis. Admin. Code § 
DCF 251. Cov kev zov me nyuam uas raug zam no tsis tas muaj 
ntawv tso cai tab sis yuav tsum ua kom tau raws li cov qauv kev 
cai zov me nyuam (standards). Cov kev zov me nyuam no tsis 
raug tsom kwm taug qab xyuas los ntawm Bureau of Early Care 
Regulation yav dhau los. Qhov rov pom zoo muab peev nyiaj 
Child Care Development Block Grant (CCDBG) tau tsa muaj cov 
cai tshiab uas muaj kev cuam tshuam rau txoj kev tsom kwm 
taug qab xyuas cov kev zov me nyuam uas raug zam tsis tas 
muaj ntawv tso cai nyob thoob plaws lub teb chaws.  Thaum tau 
muab tsoom fwv qhov rov pom zoo muab peev nyiaj CCDBG 
kos npe ua ib tsab cai lawm, qhov tuaj mus kuaj xyuas cov kev 
zov me nyuam uas raug zam tsis tas muaj ntawv tso cai yog ib 
qho yuav tsum tau ua xwv thiaj tau txais tsoom fwv cov nyiaj pab 
them nqi zov me nyuam (uas raws li sawv daws paub nyob hauv 
Wisconsin yog Wisconsin Shares).  
 
Lub Bureau of Early Care Regulation yog lub chaw ua hauj lwm 
uas muaj txoj cai tsom kwm taug qab xyuas cov kev zov me 
nyuam uas raug zam tsis tas muaj ntawv tso cai uas tau txais 
Wisconsin Shares.  

Noj Tej Khoom Zoo Rau Lub Cev Kom Txo Qhov Noj Tau Cov Hmoov Hlau (Lead) Kom Tsawg  

Qhov muaj cov hmoov hlau (lead) ntau nyob hauv tej dej haus 
hauv tsev, hauv tsev kawm ntawv, thiab hauv cov chaw zov me 
nyuam yog ib qho kev txhawj xeeb loj heev nyob hauv tej zej 
zos hauv Wisconsin. Kev noj tau cov hmoov hlau no yuav muaj 
teeb meem rau me nyuam txoj kev loj hlob thiab yuav ua tau 
teeb meem tas mus lub neej rau kev coj tus cwj pwm thiab thiab 
kev kawm ntawv. Nws yog ib qho tseem ceeb uas yuav tau 
paub tias kev noj tej khoom zoo rau lub cev yuav pab txo qhov 
noj tau cov hmoov hlau no kom tsawg. Koj yog ib tus tseem 
ceeb los mus qhia cov me nyuam kom xyaum noj yam uas zoo 
rau lub cev. 
 

Nws muaj peb yam khoom noj tseem ceeb uas yuav pab txo 
qhov noj tau cov hmoov hlau kom tsawg:  

 Calcium 

 Iron 

 Vitamin C 
 

Calcium ua rau cov pob txha ruaj khov thiab ua kom cov 
hmoov hlau tawm mus. Cov khoom noj uas muaj calcium yog 
cov:  

 Khoom muab mis nyuj ua tawm los, xws li mis nyuj, yogurt, 
cheese, thiab cottage cheese 

 Cov zaub nplooj ntsuab, xws li kale, turnip, thiab collard 
greens 

 Broccoli 

 Cov dej haus uas muaj calcium, xws li kua txiv kab ntxwv, 
soy milk, thiab tofu 

 Cov ntses ntim poom xws li cov sardines los yog salmon 
muaj pob txha  

 

Iron pab txo kom txhob nqus tau cov hmoov hlau. Siv cov 
khoom noj uas muaj iron no:  

 Nqaij ntshi thiab nqaij nyoos thiab nqaij qaib  

 Zaub nplooj ntsuab xws li spinach thiab chard  

 Cov cereal, khaub cij (bread), thiab pasta  

 Txiv hmab txiv ntoo uas qhuav lawm, xws li cov txiv raisins 
thiab prunes  

 Noob taum mog thiab noob lentils  

 
Vitamin C pab kom lub cev nqus tau cov iron thiab muab 
cov hmoov hlau tshem tawm. Cov khoom noj uas muaj vitamin C 
yog:  

 Cov txiv hmab txiv ntoo thiab kua txiv, xws li txiv kab ntxwv 
thiab txiv lws zoov  

 Lwm cov txiv hmab txiv ntoo xws li kiwi, strawberries, thiab 
dib liab  

 Txiv lws suav, kua txob ntsuab thiab kua txob liab loj, qos 
yaj ywm ci, zaub brussels sprouts, thiab zaub broccoli  

 

Qhov kev pab cuam khoom noj rau cov chaw zov me nyuam 
thiab zov cov laus (Child and Adult Care Food Program) muaj 
nyiaj pab rau cov pluas noj thiab khoom txom ncauj uas muaj 
calcium, iron, thiab vitamin C. Qhov kev pab cuam no yog pab 
kom cov me nyuam tau cov pluas noj uas zoo rau lawv txoj kev 
noj qab haus huv.  
 

Mus saib qhov 15-minute webcast hais txog Kev Noj Haus thiab 
Kev Noj Tau Cov Hmoov Hlau (Nutrition and Lead Exposure) 
muaj tuaj ntawm Department of Public Instruction nyob rau 
ntawm  

WECA Lub Rooj Sib Tham Txhua Xyoo—Nov. 10-11, 2017  

Thov caw koj! Tuaj mus koom koj cov phooj ywg thiab cov khub 
laj khub kam nyob rau ntawm WECA Lub Rooj Sib Tham Txhua 
Xyoo (Annual Conference) – Friday, November 10, thiab 
Saturday, November 11 – nyob rau ntawm Chula Vista Resort. 
Muab kev kawm thiab muab lub cib fim rau sawv daws koom ua 
tej pab pawg me kom tau sib qhia tej yam tshiab thiab muaj kev 
lom zem ua kom sawv daws rov muaj lub zog ntxiv. 
 

Peb yuav coj ntau tus kws qhia txuj tuaj ntawm ntau qhov chaw 
tshawb fawb tuaj qhia rau sawv daws paub txog lawv tej tswv 
yim. Sawv daws yuav muaj lub cib fim los mus koom rau qhov 
“EarlyEd Talks” hais txog rau (6) yam:  

 Haiv Neeg thiab Kev Sib Fim Txoj Kev Ncaj Ncees (Racial 
and Social Justice) 

 STEM to STEAM 

 Me Nyuam Kev Loj Hlob Nthuav Dav (Infant /Toddler 
Development) 

 Kev Ua Tus Coj thiab Kev Pauv (Leadership and Change) 

 Kev Ua Si hauv Txoj Kev Kawm (Play-based Learning) 

 Kev Fim Nrog Neeg thiab Kev Xav Kom Loj Hlob Nthuav 
Dav (Social and Emotional Development)  

Lub rooj sib tham xyoo no yog 
tsim los rau sawv daws tau sib 
qhia thiab sib pauv tswv yim txog 
ntau yam, nrog rau:  

 Kev Teeb Khoom Rau Sawv 
Daws Saib (Curated Exhibits) 

 Sib Tw Rau Npe Yuav 
Khoom (Silent Auction) 

 Ncig Saib Qhov Chaw 
(Center Tours) 

 Hmo Friday sib ntsib sib 
tham kom sib paub  
(Friday night social)  

 

Yuav qheb rau npe mus koom lub rooj sib tham no sai tom ntej 
no. Sau npe kom tau txais ib tsab thiab kom yog tus xub rau npe 
dua cov!  
 
https://vr2.verticalresponse.com/s/wecaannualconference  

https://vr2.verticalresponse.com/s/wecaannualconference
https://vr2.verticalresponse.com/s/wecaannualconference
https://vr2.verticalresponse.com/s/wecaannualconference
https://vr2.verticalresponse.com/s/wecaannualconference

Cov Chaw Ua Si Hav Zoov Yav Nruab Hnub ntawm Wisconsin Uas Muaj Ntawv Tso Cai  

Lub caij ntuj sov dhau los no, Wisconsin Shares Qhov Kev 
Pab Cuam Them Nqi Zov Me Nyuam tau pab xa tas nrho 
989 tus me nyuam mus koom 54 Lub Chaw Ua Si Hav 
Zoov Yav Nruab Hnub Uas Muaj Ntawv Tso Cai (Licensed 
Day Camps). Cov me nyuam hnub nyoog txij 4 mus txog 
17 xyoos – 81% ntawm cov no yog cov muaj hnub nyoog 
6 mus txog 12 xyoos – tau muaj kev lom zem thiab ntaus 
tau phooj ywg coob heev thaum lawv muaj kev ua si ntau 
yam ua ke, yam muaj kev kaj huv thiab muab tau ib txoj 
kev kaj siab rau lawv niam lawv txiv. Muaj lus ua tsaug 
ntau rau cov neeg ua hauj lwm ntawm Cov Chaw Ua Si 
Hav Zoov Yav Nruab Hnub Uas Muaj Ntawv Tso Cai – 
thiab lwm cov chaw zov me nyuam – uas tau siv tswv yim 
ntau heev thiab rau siab ua kom muaj kev lom zem li no 
rau cov me nyuam thaum caij ntuj sov!  
 

 Tsib caug plaub (fifty-four) ntawm Wisconsin 97 lub 
Chaw Ua Si Hav Zoov Yav Nruab Hnub Uas Muaj 
Ntawv Tso Cai tau koom rau hauv YoungStar txij 
thaum lub 6 Hlis (June) tim 30, 2017. 

 Cov Chaw Ua Si Hav Zoov Yav Nruab Hnub uas 
YoungStar ntaus nqi rau (rated) muaj nyob txhua txhia 
Cheeb Tsam ntawm YoungStar hauv lub xeev.  

Puas Xav Tau Cov Ntaub Ntawv Hais Txog Kev Zov Me Nyuam?  

Mus nrhiav tau cov ntaub ntawv 

muaj tawm tsis ntev los no hais 

txog kev zov me nyuam hauv 

Wisconsin nyob ntawm 

 DCF lub website  

LOS YOG mus nrhiav tau peb ntawm Twitter! 

Nrog kom pom cov Twitter hashtags no:  

#MKEChildCare, #WIChildCare,  

#MyWIChildCare, #YoungStar,  

#WIShares, thiab ntau yam ntxiv! 

https://dcf.wisconsin.gov/
https://twitter.com/WisDCF

